
PROGRAM POTPREDSJEDNIKA IVANA BEGICA 2026-2030

POLITIKA SA LJUDSKIM LICEM

Program potpredsjednika Ilvana Begi¢a 2026-2030
Predugo se od ljudi oCekivalo da budu strpljivi dok im plata kasni za Zivotom, penzija za
cijenama, pregled za dijagnozom, put za vremenom, a dijete za prilikom.

Ovaj program polazi od jednostavne istine: ovjek ne Zivi u resoru. Zivi u kudi, na poslu, u
redu pred ambulantom, na putu prema 3koli, na njivi, u radionici i u lokalnoj zajednici. Zato
politika mora biti mjerljiva prema tome koliko je Zivot sigurniji, jednostavniji i dostojanstveniji.
Kao potpredsjednik Republike Srpske, Ivan Begi¢ ¢e funkciju koristiti kao javni servis: za
pokretanje inicijativa, povezivanje ljudi i institucija, pra¢enje rokova i trazenje odgovora tamo
gdje gradani predugo nailaze na zatvorena vrata.

I Institucije postoje zbog ljudi, a ne ljudi zbog institucija.

I | POLITIKA SA LJUDSKIM LICEM
UVOD: POLITIKA KOJA POCINJE OD COVJEKA

Predugo se od ljudi ocekivalo da budu strpljivi dok im plata kasni za Zivotom, penzija za
cijenama, pregled za dijagnozom, put za vremenom, a dijete za prilikom. Predugo se politika
predstavljala kao beskonacno nadmetanje oko nadleznosti, identiteta i funkcija, umjesto kao
obaveza da se rijeSi ono Sto Covjeka boli danas.

Ovaj program polazi od jednostavne istine: ovjek ne Zivi u resoru. Zivi u kudi, na poslu, u
redu pred ambulantom, na putu prema skoli, na njivi, u radionici i u lokalnoj zajednici. Zato
politika mora biti mjerljiva prema tome koliko je Zivot sigurniji, jednostavniji i dostojanstveniji.
Kao kandidat za potpredsjednika Republike Srpske, ne nudim obecanje da jedna funkcija
moze zamijeniti Vladu, Narodnu skupstinu, lokalne zajednice ili institucije Bosne i
Hercegovine. Nudim aktivnu funkciju koja pokrece inicijative, okuplja ljude, trazi odgovore,
javno prati rokove i koristi svaki ustavni i politicki prostor da se stvari pomjere.

Moj mandat ne¢e se mijeriti brojem protokolarnih sastanaka, nego brojem problema koje smo
otvorili, rjeSenja koja smo pokrenuli i ljudi kojima je institucija kona¢no odgovorila.
I Institucije postoje zbog ljudi, a ne ljudi zbog institucija.

I | POLITIKA SA LJUDSKIM LICEM

STA MOZE | STA MORA POTPREDSJEDNIK REPUBLIKE

Potpredsjednik Republike Srpske nema ovlaStenje da sam donosi zakone, utvrduje budZet ili
upravlja ministarstvima. Zato ovaj program ne skriva institucionalnu stvarnost. Svaka mjera je
napisana kao politicka obaveza: inicijativa, zahtjev, koordinacija, javni nadzor, prijedlog ili podrska
nadleZnim organima.

Funkcija potpredsjednika, medutim, ima javni legitimitet, ustavni poloZaj i mogu¢nost da otvara
teme koje druge institucije zanemaruju. Ona moZe postati mjesto povezivanja gradana, lokalnih
zajednica, privrede, sindikata, povratnika, stru€ne javnosti i institucija.

Kabinet ¢u organizovati kao servis koji prati predmete gradana, priprema inicijative i kvartalno
objavljuje Sta je traZeno, od koga, u kojem roku i kakav je odgovor. Kada problem nije u
nadleznosti potpredsjednika, to neée biti razlog da ga odbacimo, ve¢ da ga uputimo nadleznom i
pratimo do odgovora.

Posebnu odgovornost imam kao kandidat iz reda hrvatskog naroda: Stiti€u ravnopravnost Hrvata,
ali ¢u funkciju obavljati kao potpredsjednik svakog gradanina Republike Srpske.

. Otvoren kabinet i redovni prijemi gradana.

. Javne inicijative prema Vladi RS, NSRS, lokalnim zajednicama i institucijama BiH.
. Kvartalni izvjeStaji o pokrenutim pitanjima i odgovorima institucija.

. Terenski rad u gradovima, opStinama, selima i povratnickim sredinama.

I Necéu biti potpredsjednik fikus.

SEST UGOVORA SA GRAPANIMA

Program je organizovan kroz Sest ugovora sa ljudima. To nisu marketinske teme, nego Sest
podrucja u kojima se svakodnevno odlu€uje o kvalitetu zivota. Svaki ugovor ima mijerljive ciljeve,
okvir odgovornosti i mehanizam javnog pracenja.

Prvi ugovor je sa radom: da Covjek od rada moze Zivjeti. Drugi je sa naSim starijima: da starost
bude sigurnost, a ne strah. Treéi je sa porodicom: da dijete ne bude finansijski rizik. Cetvrti je sa
zdravljem: da pacijent zna kada dolazi na red. Peti je sa domom i zemljom: da se u svakom dijelu
Republike Srpske moZe Zivjeti, ulagati i ostati. Sesti je sa postenjem: da nijedna javna marka ne
nestane bez traga.

Ovim ugovorima dodajem tri horizontalne obaveze: ravnopravnost svih naroda i gradana, evropski
put Bosne i Hercegovine i potpuna otvorenost kabineta potpredsjednika prema javnosti.

I Sest ugovora. Jedna obaveza: da politika ponovo sluZi ljudima.

Il | RAD, STANDARD | PORODICA
UGOVOR SA RADOM: PLATA OD KOJE SE MOZE ZIVJETI

Covijek koji radi puno radno vrijeme mora modi Zivjeti od svog rada. Ako radnik nakon cijelog
mjeseca nema dovoljno za hranu, stanovanje, racune i potrebe djece, onda trziste i politika
nisu ispunili svoju osnovnu drustvenu funkciju.

Podrzavam cilj da najniza neto plata u Republici Srpskoj do kraja mandatnog perioda
dostigne najmanje 1.500 KM. Taj cilj mora biti pracen rastereéenjem rada, rastom
produktivnosti, borbom protiv rada na crno i podrSkom mikro i malim poslodavcima u
prelaznom periodu.

Ne prihvatam laZan izbor izmedu radnika i poslodavca. Republici Srpskoj trebaju i radnik koji
dostojanstveno Zivi i firma koja moZe rasti, zapoSljavati i ulagati. Zato ¢u podrzavati socijalni
dijalog u kojem se svako povecanje minimalnih primanja povezuje sa konkretnim mjerama za
odrzivost privrede.

Posebna paZnja mora biti usmjerena na sektore sa niskim platama, Zene koje su CeSce
izlozene prekarnom radu, mlade bez iskustva i radnike u opStinama sa manjim brojem
poslodavaca.
Godisnja putanja rasta najniZze plate prema 1.500 KM.
Rasterec¢enje rada i smanjenje parafiskalnih nameta.
Jace inspekcije protiv rada na crno i neisplate plata.
Zastita malih poslodavaca tokom prilagodavanja.
Dostojanstvo rada poc€inje platom od koje se moze Zivjeti.

Il | RAD, STANDARD | PORODICA

RAST PLATA MORA PRATITI RAST PRODUKTIVNOSTI

Veca plata ne smije biti samo administrativna naredba. Dugorotno odrzive plate dolaze iz
produktivnije privrede, modernije opreme, boljeg upravljanja, veéeg izvoza, viSe znanja i bolje
infrastrukture.

Zalagacu se da se programi podrSke privredi vezu za mjerljive rezultate: nova radna mjesta, rast
plata, tehnoloSku modernizaciju, energetsku efikasnost, obuku radnika i izvoz. Podsticaji koji ne
stvaraju novu vrijednost moraju biti preispitani.

Republika Srpska mora jacati veze izmedu srednjih Skola, univerziteta i privrede. Poslodavci
moraju preciznije govoriti koja znanja nedostaju, a obrazovni sistem brze prilagodavati programe.
Istovremeno, dualni i prakti€ni modeli obrazovanja ne smiju postati zamjena za jeftinu radnu snagu.

Produktivnost znaéi i digitalnu administraciju. Svaki sat koji preduzetnik izgubi na nepotrebnom
obrascu je troSak privrede. Cilj je da se vecina standardnih poslovnih postupaka moze zavrsiti
elektronski, bez obilaska Saltera.

Podsticaji vezani za rast plata i produktivnosti.

Digitalizacija registracije, dozvola i poreskih postupaka.

Programi tehnoloSke modernizacije MSP.

Partnerstvo Skola, fakulteta i privrede.
I Veca plata mora biti rezultat snaZnije ekonomije, a ne jednokratne politicke odluke.

SIGURAN RAD | PRAVA RADNIKA

Radni odnos mora biti odnos prava i odgovornosti, a ne straha. Radnik ne smije birati izmedu
Cutanja i otkaza kada mu se ne plac¢a prekovremeni rad, kada radi neprijavijen ili kada mu se
uskracuje pravo na odmor.

Inspekcije moraju biti profesionalne i zastiCene od politickog uticaja. Kontrole treba usmjeravati
prema riziku, a rezultati i izre€Cene mjere objavljivati u agregiranom obliku. Poslodavac koji poStuje
propise ne smije biti izjednacen sa onim koji godinama zloupotrebljava radnike.
Posebno ¢u insistirati na zastiti trudnica i porodilja, spreCavanju diskriminacije pri zapoSljavanju i
boljoj zastiti sezonskih, priviemenih i platformskih radnika. Moderno trziSte rada trazi moderna
pravila.
Sindikati moraju imati prostor za organizovanje i pregovore, ali i odgovornost da zastupaju interese
Clanstva transparentno. Socijalni dijalog ne moZe biti protokol; mora prethoditi velikim promjenama
u oblasti rada i plata.
Nulta tolerancija na neisplatu plata i doprinosa.
Efikasnija zaStita trudnica i porodilja.
Savremena pravila za nove oblike rada.
Jacanje kolektivhog pregovaranja.

Radnik nije troSak. Radnik je Covjek koji stvara vrijednost.

Il | RAD, STANDARD | PORODICA

UGOVOR SA NASIM STARIJIMA: DOSTOJANSTVENA PENZIJA

Penzija nije milost drZzave. To je pravo zaradeno decenijama rada. Ljudi koji su stvarali ovu zemlju
ne smiju starost provoditi u racunanju da li ¢e kupiti lijek ili platiti racun.

Podrzavam cilj da najniza penzija u Republici Srpskoj tokom mandatnog perioda dostigne 1.000
KM, uz oCuvanije finansijske stabilnosti sistema i pravi¢an rast ostalih penzija. Put do tog cilja mora
biti javan, realan i vezan za rast prihoda, zaposlenosti i doprinosa.

Penzionerima nije potrebna samo veca penzija. Potrebni su dostupno zdravstvo, lijekovi, pomo¢ u
kuéi, siguran javni prevoz, dnevni centri i podrS§ka onima koji Zive sami. Zato politika prema
starijima mora povezati penzijski, zdravstveni i socijalni sistem.

Posebno ¢u se zalagati za razvoj usluga pomoci u kuéi u manjim opstinama i ruralnim podrucjima,
gdje stariji Cesto ostaju bez neposredne podrske porodice.

| Starost nije teret. Starost je pravo na mir, sigurnost i dostojanstvo.

AKTIVNA | SIGURNA STAROST

Starije osobe imaju pravo na Zivot u zajednici, dostupnu kulturu, rekreaciju i druStvenu ukljucenost.
Politika prema penzionerima ne smije se svesti na jednokratne pomoci pred izbore.

Podrzavacu razvoj lokalnih programa aktivnog starenja, subvencionisanog prevoza, preventivnih
zdravstvenih pregleda i dostupnih dnevnih centara. U ruralnim sredinama mobilni zdravstveni i
saocijalni timovi mogu biti klju€ni za ljude koji teSko dolaze do doma zdravlja ili opStine.

Potrebno je unaprijediti zastitu od finansijskih prevara, nasilja i zanemarivanja starijih. Bankarske i
telekom usluge moraju imati jasne i razumljive procedure za starije korisnike, a javne institucije
moraju zadrzati moguénost pomoci onima koji ne koriste digitalne servise.

Porodice koje brinu o starijim i nemoénim €lanovima zasluzuju vecu podrsku kroz usluge predaha,
kuénu njegu i fleksibilnije radne aranzmane gdje je to moguce.

Pomoc¢ u kuéi i mobilne usluge u manjim sredinama.
Preventivni pregledi i aktivno starenje.

Zastita od prevara, nasilja i zanemarivanja.
PodrSka porodicama koje njeguju starije ¢lanove.

I Drustvo se prepoznaje po tome kako se odnosi prema onima koji su ga gradili.

Il | RAD, STANDARD | PORODICA

UGOVOR SA PORODICOM: DIJETE NE SMIJE BITI
FINANSIJSKI RIZIK

Porodicna politika nije kampanja za natalitet. To je skup uslova zbog kojih mladi ljudi mogu
donijeti odluku da ostanu, osnuju porodicu i odgajaju djecu bez stalnog straha od troSkova.

Podrzavam cilj djecijeg dodatka do 350 KM, uz prihodovne i druge kriterijume koji pomo¢
usmjeravaju prema djeci kojoj je najpotrebnija. Podrzavam i pomoc¢ za novorodeno dijete do
2.000 KM, uz jednostavnu elektronsku prijavu i automatsku razmjenu podataka izmedu
institucija.

Posebno je vazno zastititi trudnice i porodilie od gubitka posla, razvijati mrezu vrtica i
produzenog boravka, te smanijiti razlike u dostupnosti usluga izmedu velikih gradova i manjih
opstina.

Politika prema porodici mora uklju€ivati samohrane roditelje, hraniteljske porodice, porodice
djece sa poteSkotama u razvoju i porodice sa troje i viSe djece, bez stigmatizacije i
nepotrebne birokratije.

I Nijedno dijete bez ozbiljne podrske drustva.

Il | RAD, STANDARD | PORODICA

VRTIC, SKOLA | POSAO MORAJU RADITI ZAJEDNO ZA
PORODICU

Roditelj ne smije biti prisiljen da bira izmedu djeteta i posla. Radno vrijeme vrtica, produZeni
boravak i Skolske obaveze moraju biti organizovani tako da prate stvarni Zivot zaposlenih porodica.

Zalagacu se da lokalne zajednice uz podrsku visih nivoa vlasti Sire kapacitete javnih vrtica, uvode
transparentne liste Cekanja i razvijaju modele subvencionisanja kada javni kapacitet nije dovoljan.
Posebne mjere potrebne su u opStinama u kojima nema organizovanog predskolskog programa.
Poslodavce treba stimulisati da, gdje priroda posla dozvoljava, omoguce fleksibilnije radno vrijeme
roditeljima male djece i njegovateljima. To nije privilegija, nego nacin da se zadrze kvalitetni radnici
i olakSa svakodnevni Zivot porodice.

Skola mora biti mjesto znanja, sigurnosti i jednakih Sansi. TroSkovi udZbenika, prevoza, ekskurzija i
vannastavnih aktivnosti ne smiju produbljivati razlike medu djecom.

*  ViSe mjesta u javnim vrticima.

e  Transparentne liste Cekanja.

. ProduZeni boravak gdje postoji potreba roditelja.

. Podrska uskladivanju rada i porodi€¢nih obaveza.

| Porodica mora imati sistem iza sebe, a ne joS$ jedan Salter ispred sebe.

MLADI: RAZLOG DA OSTANU | RAZLOG DA SE VRATE

Mladi ljudi ne odlaze samo zbog plate. Odlaze kada ne vjeruju da se trud isplati, kada posao zavisi
od veze, kada ne mogu rijeSiti stambeno pitanje i kada ne vide prostor da sami mijenjaju zajednicu.

Zalagacu se za programe prvog zaposlenja koji stvaraju stvarno radno iskustvo, a ne kratkotrajnu
statistiku. PodrSka mladim preduzetnicima mora uklju€ivati mentorstvo, pristup finansiranju i
jednostavnije procedure, a ne samo jednokratne grantove.

Stambena politika mora postati dio demografske politike. Potrebni su dugoro¢ni modeli povoljnog
stanovanja za mlade porodice, posebno u sredinama iz kojih stanovniStvo odlazi. Lokalne
zajednice mogu ponuditi zemljiSte, infrastrukturu ili subvencionisane modele najma, dok entitetske
institucije mogu graditi finansijski okvir.

Javni konkursi za posao moraju biti transparentni. Mladi ¢ovjek mora znati da mu za radno mjesto
nije potrebna ¢lanska karta, poznanstvo ili politicki posrednik.

. Prvo radno iskustvo sa jasnim standardima.

. Fondovi i mentorstvo za mlade preduzetnike.

. Povoljni stambeni modeli za mlade porodice.

. Transparentni konkursi u javnom sektoru.

I Mladi ne traZe razlog da ih zadrZzimo. TraZe razlog da sami pozele ostati.

Il | RAD, STANDARD | PORODICA

OBRAZOVANJE ZA ZIVOT, RAD | SLOBODNO MISLJENJE

Znanje nije troSak. To je najvaznija razvojna infrastruktura. Obrazovni sistem mora djeci dati
funkcionalno znanje, digitalne i jezicke vjeStine, kriticko miSljenje i sposobnost da se
prilagodavaju svijetu koji se brzo mijenja.

Podrzavadéu veci udio prakticne nastave, savremene kabinete, STEM programe, umjetnost,
sport i gradansko obrazovanje zasnovano na postovanju razli€itosti. Nastavnici moraju imati
kvalitetno kontinuirano usavrSavanje i viSe profesionalne autonomije.

Visoko obrazovanje mora biti povezano sa istrazivanjem, priviedom i medunarodnom
razmjenom. Stipendije treba snaznije usmijeriti prema deficitarnim zanimanjima, izvrsnim
studentima i studentima iz porodica slabijeg materijalnog statusa.

Posebno ¢u insistirati da nijedno dijete ne bude diskriminisano zbog imena, nacionalnosti,
vjere, mjesta stanovanja ili imovinskog statusa roditelja.

ViSe prakti¢ne nastave i modernih laboratorija.
Digitalne i jezicke kompetencije.
Stipendije za deficitarna zanimanja i izvrsnost.
Ravnopravnost i nediskriminacija u obrazovanju.
Dobra Skola je najjaca razvojna politika koju mozemo imati.

ZDRAVLJE, DOM | RAVNOMJERAN
RAZVOJ

Program 2026-2030

Il | ZDRAVLJE, DOM | RAVNOMJERAN RAZVOJ

UGOVOR SA ZDRAVLJEM: PACIJENT MORA ZNATI KADA
DOLAZI NA RED

Covjeku koji eka pregled nije vazno koja institucija prebacuje odgovornost na drugu. Vazno
mu je kada ¢e biti pregledan, dijagnostikovan i lije€en. Zato je transparentnost lista ¢ekanja
prvi korak prema odgovornijem zdravstvu.

ZalagaCu se za jedinstven, javno razumljiv sistem pra¢enja Cekanja na specijalistiCke
preglede i dijagnostiku. Gradanin mora moci vidjeti prosjecno vrijeme ¢ekanja, raspoloZive
kapacitete i moguc¢nost da uslugu dobije u drugoj ugovorenoj ustanovi.

Za prioritetne preglede treba utvrditi standard najduzeg prihvatljivog ¢ekanja, uz poseban
rezim za onkoloSke, kardioloSke i druge vremenski osjetljive slucajeve. Ako javni kapacitet ne
moze pruziti uslugu u razumnom roku, sistem treba koristiti raspolozive ugovorene kapacitete
bez dodatnog troska za pacijenta.

Digitalno zakazivanje, elektronski karton i razmjena nalaza moraju smanijiti nepotrebno
hodanje izmedu ustanova.

e Javne i transparentne liste Cekanja.

e  Prioritetni standardi za vremenski osjetljive bolesti.

¢ Digitalno zakazivanje i razmjena nalaza.

e  KoriStenje raspolozivih ugovorenih kapaciteta kada javni sistem ne mozZe na vrijeme.
I Nijedan pacijent ne smije biti prepusten ¢ekanju bez informacije i plana.

PROGRAM POTPREDSJEDNIKA IVANA BEGICA 2026-2030

Il | ZDRAVLJE, DOM | RAVNOMJERAN RAZVOJ

ZDRAVLJE MORA BITI DOSTUPNO | VAN VELIKIH
GRADOVA

Kvalitet lijeCenja ne smije zavisiti od poStanskog broja. Stanovnik male opsStine ima isto pravo
na pravovremenu dijagnozu i lije€enje kao stanovnik velikog grada.

Zalagadu se za jaCanje regionalnih kapaciteta, bolju opremljenost domova zdravlja i
telemedicinu koja omogucava konsultacije sa specijalistima bez svakog putovanja u veliki
centar. Mobilni timovi mogu biti vazni za udaljena sela, starije osobe i pacijente sa
smanjenom pokretljivoS¢u.

Posebnu paznju zahtijevaju mentalno zdravlje, palijativna njega, zdravlje Zena, preventivni
pregledi i rano otkrivanje bolesti. Preventiva je i humanija i jeftinija od kasnog lije€enja.

Zdravstveni radnici moraju imati uslove da ostanu u zemlji: jasne karijerne puteve, strucno
usavrSavanje, adekvatna primanja i manje administrativnog opterecenja.

Telemedicina i regionalne specijalisticke mreze.
Mobilne zdravstvene usluge u udaljenim sredinama.
Jaca preventiva i skrining programi.

Mjere za zadrZavanje zdravstvenih radnika.

I Mjesto stanovanja ne smije odredivati kvalitet zdravstvene zastite.

PROGRAM POTPREDSJEDNIKA IVANA BEGICA 2026-2030

Il | ZDRAVLJE, DOM | RAVNOMJERAN RAZVOJ
UGOVOR SA DOMOM | ZEMLJOM: RAVNOMJERAN RAZVOJ

Republika Srpska ne smije biti zbir nekoliko razvijenih centara i velikog broja mjesta koja polako
ostaju bez ljudi. Ravnomjeran razvoj znaci da osnovne usluge i infrastruktura moraju biti dostupne i
u manjim opStinama, selima i povratnickim sredinama.

Zalagacu se za javnu mapu infrastrukturnin potreba: lokalni i regionalni putevi, vodovodi,
kanalizacija, zastita od poplava, internet, Skole, ambulante i industrijske zone. Prioriteti moraju biti
zasnovani na jasnim kriterijumima, a ne na politickoj pripadnosti lokalne vlasti.

Ne prihvatam da se nekoliko stotina metara asfalta predstavlja kao predizborni poklon. Put, voda,
struja i internet su osnovna infrastruktura koju gradani ve¢ pla¢aju kroz poreze i naknade.

Posebno treba podrzati opStine sa depopulacijom i malom fiskalnom bazom, jer same Cesto
nemaju kapacitet za velike infrastrukturne projekte.

e  Javna mapa infrastrukturnih potreba.

. Transparentni kriterijumi za raspodjelu ulaganja.

. Posebni fondovi za depopulacione i nerazvijene opstine.

. Pracenje rokova i troSkova velikih projekata.

I Ne kupujte ljude sa par metara asfalta. Gradimo sistemska rjeSenja.

SAOBRACAJ | POVEZIVANJE

Dobar put nije luksuz. To je pristup poslu, Skoli, bolnici i trziStu. Saobracajna politika mora polaziti
od sigurnosti, ekonomskog efekta i povezivanja ljudi, a ne samo od veli¢ine projekta.

Zalagacu se za viSegodiSnji plan rekonstrukcije regionalnih i lokalnih puteva sa javnim prioritetima.
Poseban fokus mora biti na dionicama koje povezuju sela sa opstinskim centrima, industrijske zone
sa magistralnim pravcima i povratnicke sredine sa osnovnim uslugama.

Potrebno je jaCati sigurnost na putevima: bolja signalizacija, osvjetljenje kriticnih tacaka, zastita
pjeSaka i djece, te stroZza primjena propisa protiv bahate voznje. Saobraéajna infrastruktura treba
biti projektovana za stvarne korisnike, uklju€ujuéi pjeSake, bicikliste i osobe sa invaliditetom.

Javni prevoz u mnogim sredinama je preslab ili ne postoji. Potrebni su regionalni modeli koji ¢e
ljudima bez automobila omoguditi pristup poslu, Skolama i zdravstvu.

. ViSegodisnji plan rekonstrukcije puteva.

. Prioritet sigurnosti pjeSaka i djece.

. Bolje povezivanje ruralnih sredina.

. Regionalni modeli javnog prevoza.

I Put nije predizborni poklon. Put je pravo na pristup Zivotu i ekonomiji.

PROGRAM POTPREDSJEDNIKA IVANA BEGICA 2026-2030

Il | ZDRAVLJE, DOM | RAVNOMJERAN RAZVOJ
POLJOPRIVREDA | SIGURNOST HRANE

Bez sela nema ni prehrambene sigurnosti. Poljoprivrednik mora unaprijed znati koliki je
podsticaj, pod kojim uslovima i kada ¢e biti isplacen. Nepredvidiva politika uniStava planiranje
i tjera ljude da odustanu od proizvodnije.

Zalagacu se za viSegodiSnje, stabilnije okvire agrarne politike, digitalizaciju prijava i isplata,
jacu kontrolu kvaliteta i podrSku modernizaciji proizvodnje. Podsticaji moraju nagradivati
stvarnu proizvodnju, produktivnost i odrZivost.

Klimatske promjene zahtijevaju veca ulaganja u navodnjavanje, protivgradnu zastitu,
upravljanje vodama i osiguranje usjeva. Mali proizvodaci trebaju lakSi pristup zajednickoj
mehanizaciji, hladnjac¢ama, skladiStima i trZistu.

Cilj nije samo proizvoditi sirovinu. Potrebno je razvijati domacu prehrambenu industriju,
preradu, brendiranje i kratke lance snabdijevanja kako bi veéi dio vrijednosti ostao kod
proizvodaca i lokalne zajednice.

e  Predvidivi podsticaji i rokovi isplate.

¢ Navodnjavanje, protivgradna zastita i osiguranje proizvodnje.

e  Podrska mladim poljoprivrednicima.

e  ViSe prerade i finalnih proizvoda.

I Od nase zemlje do naseg stola - sa veéom vrijedno$cu koja ostaje ovdje.

PROGRAM POTPREDSJEDNIKA IVANA BEGICA 2026-2030

Il | ZDRAVLJE, DOM | RAVNOMJERAN RAZVOJ
ENERGIJA KAO RAZVOJNA SANSA

Republika Srpska ima znacajne energetske resurse, ali energetska politika mora biti vodena
dugoro€nim javnim interesom. Cilj je sigurno snabdijevanje, odrZive cijene, modernizovana mreza i
tranzicija koja €uva radna mjesta i otvara nova.

Podrzacu razvoj krovnih solarnih sistema, energetskih zajednica, malih projekata u vlasnistvu
gradana i privrede, kao i programe energetske efikasnosti za kuce, zgrade i javne objekte.
Administrativne procedure za male proizvodace moraju biti jednostavnije i predvidive.

Velike energetske projekte treba procjenjivati prema ekonomskom efektu, uticaju na Zivotnu
sredinu, zaduZenju i transparentnosti ugovora. Javni resurs ne smije postati privatna renta.

Energetska tranzicija mora ukljuciti radnike i lokalne zajednice. Tamo gdje se tradicionalni sektori
mijenjaju, potrebno je ulagati u prekvalifikacije, novu industriju i lokalne razvojne fondove.

. Krovni solar i energetske zajednice.

. Energetska obnova javnih i privatnih objekata.

. Transparentnost velikih energetskih projekata.

. Pravedna tranzicija za radnike i lokalne zajednice.

I Energija mora biti oslonac razvoja, a ne izvor privilegija.

CIST VAZDUH, VODA | ZEMLJA

Razvoj koji uniStava zdravlje ljudi, rijeke, Sume i poljoprivredno zemljiSte nije razvoj. Svaki veliki
projekat mora imati jasne procjene uticaja, dostupne dokumente i stvarno uceSée lokalne
zajednice.

Zalagacu se za bolji javni monitoring kvaliteta vazduha i vode, otvorene podatke i pravovremena
upozorenja. Gradani moraju znati Sta udiSu i kakvu vodu koriste. Industrijska postrojenja i rudarski
projekti moraju poStovati standarde i snositi troSkove sanacije Stete.

Sume su strateSki resurs i moraju se $tititi od prekomjerne sjece, zloupotreba i netransparentnog
upravljanja. Javno preduzece koje upravlja Sumama mora objavljivati kljucne pokazatelje, planove
sjeCe i rezultate poslovanja.
Zastita od poplava i suSa mora biti planirana prije katastrofe. Ulaganja u nasipe, korita, akumulacije
i sisteme za rano upozoravanje spaSavaju zivote i imovinu.
Otvoreni podaci o kvalitetu vazduha i vode.
Stroga odgovornost za ekoloSku Stetu.
Transparentno upravljanje Sumama.
Prevencija poplava, poZara i suSa.

Prirodna bogatstva nisu vlasniStvo jedne generacije politiara.

PRIVREDA, DIJASPORA | JAVNI
NOVAC

Program 2026-2030

PROGRAM POTPREDSJEDNIKA IVANA BEGICA 2026-2030

IV | PRIVREDA, DIJASPORA | JAVNI NOVAC

MALA | SREDNJA PREDUZECA: KICMA EKONOMIJE

Najvedi broj ljudi radi u malim i srednjim preduzec¢ima. Njima je potrebno manje birokratije,
stabilnija pravila i lakSi pristup finansiranju. PodrSka privredi mora biti dostupna i firmama iz
manjih opstina, a ne samo onima sa jakim vezama u administraciji.

ZalagaCu se za jedinstvene elektronske procedure, jasne rokove za dozvole i princip da
institucija ne smije od preduzetnika traziti podatak koji ve¢ postoji u drugom javnom registru.
Razvojni programi i kreditne linije moraju imati transparentne kriterijume, javne rezultate i
mijerljive efekte. Prioritet treba dati investicijama koje podiZzu produktivnost, izvoz, energetsku
efikasnost, digitalizaciju i plate zaposlenih.

Poseban potencijal imaju IT, kreativne industrije, turizam, prerada hrane, drvna i metalska
industrija, kao i usluge koje se mogu izvoziti bez fiziCkog preseljenja ljudi.

e Jedan elektronski prozor za poslovne procedure.

e Rokovi za dozvole i princip “samo jednom dostavi podatak”.

e  Transparentni razvojni fondovi.

e  PodrSka izvozu, digitalizaciji i inovacijama.

I Preduzetnik treba da razvija firmu, a ne da obilazi Saltere.

IV | PRIVREDA, DIJASPORA | JAVNI NOVAC

DIJASPORA: ZNANJE, KAPITAL | VEZA SA SVIJETOM

Stotine hiljada ljudi porijeklom iz Republike Srpske Zive Sirom Evrope i svijeta. Dijaspora nije
bankomat kojeg se sjetimo kada Salje novac ili kada dodu izbori. To je mreza znanja,
kapitala, kontakata i iskustva.

Zalagacu se za jedinstvenu kontakt tacku za dijasporu: informacije o investiranju, registraciji
firme, imovinskim pitanjima, povratku, obrazovanju djece i povezivanju sa lokalnim
zajednicama. Odgovori institucija moraju biti brzi i dostupni na daljinu.

Potrebni su investicioni forumi fokusirani na konkretne projekte, a ne protokolarne skupove.
Lokalne zajednice trebaju pripremiti kataloge projekata, zemljiSta, poslovnih zona i
partnerstava koja su spremna za ulaganje.

Dijasporu treba ukljucivati i kroz mentorski rad, stru¢ne mreze, gostujuéa predavanja i
kratkorocne angazmane strucnjaka koji zele prenijeti znanje bez trajnog povratka.

e Jedinstvena kontakt tacka za dijasporu.

e  Katalog investicionih projekata lokalnih zajednica.

e  Strucéne i mentorska mreze.

e  LakSe rijeSavanje imovinskih i administrativnih pitanja na daljinu.

I Dijaspora nije daleko. Ona je dio naSeg ekonomskog i drustvenog prostora.

PROGRAM POTPREDSJEDNIKA IVANA BEGICA 2026-2030

IV | PRIVREDA, DIJASPORA | JAVNI NOVAC

UGOVOR SA POSTENJEM: NIJEDNA JAVNA MARKA BEZ
TRAGA

Korupcija nije apstraktna tema. Korupcija je kada neko dobije posao zbog veze, kada tender
bude pisan za unaprijed poznatog ponudaca, kada se javnim novcem pla¢a stranacka
promocija ili kada se funkcija koristi za privatni interes.

Zalagacu se da najveci dio podataka o javnoj potrosnji bude dostupan u masinski Citljivom
obliku: ugovori, aneksi, isplate, subvencije, grantovi, putni troSkovi i koristenje sluzbenih
vozila. Gradani i mediji moraju moci pratiti novac bez slanja desetina zahtjeva za pristup
informacijama.

Posebnu paznju treba posvetiti javnim nabavkama i aneksima ugovora. Ako projekat
znacajno poskupi, javhost mora dobiti precizno obrazlozZenje ko je donio odluku i zasto.

Zastita prijavilaca korupcije mora biti stvarna. Covjek koji prijavi zloupotrebu ne smije izgubiti
posao i ostati nezasticen dok moc¢ni ostaju netaknuti.
Otvoreni podaci o javnim ugovorima i isplatama.
Javna obrazloZenja velikih aneksa i poskupljenja.
ZaStita zvizdaca.
Jasna pravila sukoba interesa.
Nijedna javha marka bez traga.

POLITIKA SA LJUDSKIM LICEM « 23



PROGRAM POTPREDSJEDNIKA IVANA BEGICA 2026-2030

IV | PRIVREDA, DIJASPORA | JAVNI NOVAC

JAVNA PREDUZECA NISU STRANACKI PLIJEN

Elektroprivreda, Sume, putevi, Zeljeznice i druga javna preduzeca pripadaju gradanima. Direktorske
pozicije ne smiju biti nagrada za stranacku lojalnost niti izvor finansiranja politickin mreza.

Zalagacu se za profesionalizaciju upravljanja: javne konkurse, objavljene biografije i programe
kandidata, jasne ciljeve uprava i godiSnju ocjenu rezultata. Gubici, kaSnjenja projekata i rast duga
moraju imati odgovornost po imenu i prezimenu.

Javna preduzeéa trebaju objavljivati kljuéne ugovore, broj zaposlenih, troSkove reprezentacije,
sponzorstva, donacije i rezultate poslovanja na standardizovan nacin koji omoguéava poredenje iz
godine u godinu.

Politicka vlast ima pravo postaviti razvojne ciljeve, ali operativho upravljanje mora biti
profesionalno. Kada je direktor biran zbog stru¢nosti, onda moZze i odgovarati zbog rezultata.

e Javni konkursi i programi kandidata.

. Mijerljivi ciljevi uprava.

. Standardizovani javni izvjestaiji.

. Odgovornost za gubitke i neuspjeSne projekte.

I Javno preduzece nije nicija privatna firma i niciji stranacki plijen.

JAVNA UPRAVA KOJA RADI ZA GRADANINA

Gradanin ne bi smio biti kurir izmedu dvije institucije. Ako drzava ve¢ ima neki podatak, ne smije od
gradanina traziti da ga ponovo donosi na papiru. Digitalizacija nije samo aplikacija; to je promjena
nacina rada.

Zalagac¢u se za princip “jednom dostavljen podatak”, elektronske potpise, pla¢anja i zahtjeve,
pracenje statusa predmeta i jasne rokove u kojima institucija mora odgovoriti. Usluge moraju ostati
dostupne i ljudima koji ne koriste digitalne kanale.

Broj procedura i naknada treba redovno preispitivati. Svaka obaveza mora imati svrhu. Parafiskalni
nameti koji ne pruzaju jasnu javnu vrijednost treba da budu ukinuti ili objedinjeni.

Javna uprava mora zapoSljavati prema znanju. Rezultati konkursa, bodovanije i kriterijumi moraju
biti javni kako bi se vratilo povjerenje da je drzavna sluzba dostupna najboljima, a ne samo
podobnima.

. Princip “jednom dostavljen podatak”.

. Pracéenje statusa predmeta online.

. Javni rokovi i odgovornost za kasSnjenje.

. Transparentno zapoSljavanje i bodovanje kandidata.

I Gradanin ne smije obilaziti sistem. Sistem mora raditi za gradanina.

RAVNOPRAVNOST, POVRATAK |
EVROPSKA BUDUCNOST

PROGRAM POTPREDSJEDNIKA IVANA BEGICA 2026-2030

V | RAVNOPRAVNOST, POVRATAK | EVROPSKA BUDUGNOST
RAVNOPRAVNOST SVIH NARODA | GRADANA

Kao kandidat za potpredsjednika Republike Srpske iz reda hrvatskog naroda imam posebnu
ustavnu i politicku obavezu da Stitim ravnopravnost konstitutivnih naroda. Tu obavezu
shvatam ozbiljno, ali funkciju neéu svesti na protokol jednog naroda.
Zelim biti potpredsjednik kojem se moZe obratiti Srbin, Bosnjak, Hrvat, Rom, Jevrej, pripadnik
bilo koje manjine i Covjek koji se ne Zeli nacionalno izjaSnjavati. Pred institucijama svi moraju
vrijediti jednako.
Ravnopravnost se ne mjeri samo tekstom ustava. Mjeri se pristupom poslu, jeziku,
obrazovanju, javnim sluzbama, kulturnom Zivotu, povratku i zastiti imovine. Svaka zajednica
mora imati pravo da njeguje identitet bez straha i diskriminacije.
Kabinet potpredsjednika ¢e primati i dokumentovati slucajeve diskriminacije, upudivati ih
nadleznim institucijama i objavljivati sistemske preporuke.

Otvoren kanal za prijavu diskriminacije.

Pracenje odgovora nadleznih institucija.

Zastita kulturnih, jezi€kih i vjerskih prava.

Javne preporuke za uklanjanje sistemskih prepreka.

I Jednaka prava nisu ustupak. Ona su temelj Republike u kojoj svi mogu Zivjeti.

V | RAVNOPRAVNOST, POVRATAK | EVROPSKA BUDUCNOST

HRVATI U REPUBLICI SRPSKOJ: OD USTAVNE
KATEGORIJE DO STVARNOG ZIVOTA

Hrvati u Republici Srpskoj ne smiju postojati samo u statistici, ustavnim odredbama i
predizbornim govorima. Potrebno je obnoviti Zivot u sredinama u kojima su nekada Zivjeli u
znatno vec¢em broju i omoguciti onima koji Zele da se vrate, ostanu ili odrZzavaju vezu sa
rodnim krajem.

Prioriteti su infrastruktura, zasStita imovine, dostupnost javnih usluga, oCuvanje kulturne i
vjerske bastine, ekonomski programi i povezanost sa dijasporom. Mala sela i zajednice ¢esto
ne traze velike projekte; traze put, vodu, signal, ambulantu i instituciju koja ¢e odgovoriti.

Kao potpredsjednik iniciracu godisnji izvjeStaj o poloZaju hrvatskog naroda u Republici
Srpskoj, sa podacima o povratku, imovinskim pitanjima, infrastrukturi, zastupljenosti u
institucijama i stanju kulturne bastine.

Istovremeno, svaka mjera za Hrvate mora biti dio Sire politike ravnopravnosti i povratka, bez
stvaranja novih podjela medu gradanima.

Godisnji izvjestaj o polozaju Hrvata u RS.
Prioriteti za infrastrukturu i javne usluge.
Zastita imovine i kulturne bastine.
Povezivanje sa iseljeniStvom i investitorima.

Ravnopravnost se mora vidjeti na terenu, a ne samo u Ustavu.

V | RAVNOPRAVNOST, POVRATAK | EVROPSKA BUDUCNOST

POVRATAK KOJI ZNACI ZIVOT, A NE SAMO
OBNOVLJENU KUCU

Povratak se ne zavrSava obnovom krova. Covjek se vraéa tamo gdje moZe Zivjeti, raditi,
lijeciti se, Skolovati dijete i biti siguran da mu imovina nece biti ugroZena.

Zalagacu se za povezivanje povratnickih programa sa ekonomskim mjerama: poljoprivreda,
mali biznis, turizam, zanati i rad na daljinu. Infrastruktura u povratnickim sredinama mora
imati jasne viSegodiSnje planove, a ne ad hoc intervencije pred izbore.
Posebno je vazno rjeSavati imovinska pitanja i administrativne prepreke ljudima koji zive u
inostranstvu. Digitalni postupci, jasne informacije i kontakt osobe mogu dramaticno smanijiti
osjec€aj da su gradani prepusteni sami sebi.
Povratnicke zajednice moraju biti uklju€ene u odluCivanje o projektima koji ih se tiCu. O njima
se ne smije odlucivati bez njih.
Ekonomski programi vezani za povratak.
ViSegodisSniji infrastrukturni planovi.
Lak3e rjeSavanje imovinskih pitanja.
Obavezne konsultacije sa lokalnom zajednicom.

Povratak nije statistika. Povratak je Zivot koji mozZe trajati.

V | RAVNOPRAVNOST, POVRATAK | EVROPSKA BUDUGNOST
EVROPSKA UNIJA: PRAKTICNA POLITIKA, NE SLOGAN

Buduénost Bosne i Hercegovine i Republike Srpske vidim u Evropskoj uniji. Evropski put nije
odricanje od identiteta, nego usvajanje standarda koji gradanima donose uredenije institucije,
jacu ekonomiju, sigurniju hranu, Cistiju Zivotnu sredinu i efikasnije pravosude.

Ne Zzelim da naSi ljudi provode pet ili Sest sati na granici dok rade, studiraju ili posjecuju
porodicu u drzavama Evropske unije. Svaki korak prema integraciji mora biti mjeren
konkretnim efektom na Zivot gradana.

Republika Srpska treba aktivnije koristiti evropske fondove i programe. Lokalne zajednice
Cesto nemaju kapacitet da pripreme kvalitetne projekte, pa je potreban sistem strune pomoci
za prijave, javne nabavke i upravljanje projektima.
Evropska pravila imaju smisla samo ako se primjenjuju jednako. Ne Zelimo prepisivanje
propisa radi forme, nego reforme koje popravljaju institucije.

Aktivno koriStenje fondova EU.

Stru€na pomo¢ lokalnim zajednicama.

Reforme koje imaju mjerljiv efekat.

Brze priblizavanje standardima jedinstvenog trZista.
I Evropski put mora se osjetiti u svakodnevnom Zivotu, a ne samo u saopstenjima.

V | RAVNOPRAVNOST, POVRATAK | EVROPSKA BUDUCNOST

SIGURNOST LJUDI | ZAJEDNICA

Sigurnost nije samo pitanje policile. To je zaStita od nasilja, kriminala, poZara, poplava,
saobracajnih rizika, sajber napada i kvarova kriti¢ne infrastrukture.

Zalagacu se za snazniju civilnu zastitu, savremenu opremu, zajedniCke vjezbe sluzbi i bolje
sisteme ranog upozoravanja. Lokalnim vatrogasnim i spasilackim sluzbama trebaju stabilni izvori
finansiranja i standardi opreme.

Posebna paznja mora biti posveéena nasilju u porodici i nasilju nad Zenama i djecom. Institucije
moraju reagovati brzo, koordinisano i bez prebacivanja odgovornosti. Zrtva mora dobiti zastitu,
pravnu podrsku i siguran smjestaj kada je potreban.
Sajber sigurnost javnih sistema postaje jednako vazna kao fizicko obezbjedenje zgrada. Podaci
gradana, bolnica, energetskih sistema i javne uprave moraju biti zasti¢eni modernim standardima.
Modernija civilna zastita i sistemi ranog upozoravanja.
BrZi odgovor na nasilje u porodici.
Stabilno finansiranje spasilackih sluzbi.
Jaca sajber sigurnost javnih sistema.

Sigurna zajednica je ona koja sprecava rizik, a ne samo reaguje poslije Stete.

BORCI, RATNI VOJNI INVALIDI | PORODICE POGINULIH

Ljudi koji su u€estvovali u ratu i porodice koje su izgubile najblize imaju pravo na dostojanstven,
ureden i pravedan odnos institucija. Njihova prava ne smiju biti predmet predizborne trgovine.

Zalagacu se da prava budu jasna, dostupna i administrativno jednostavna, uz posebnu paznju
zdravstvenoj zastiti, mentalnom zdravlju, zaposljavanju i stambenim pitanjima. Sistemska rjeSenja
su vaznija od povremenih jednokratnih naknada.
Istovremeno, poStovanje prema Zrtvama i veteranima mora biti usmjereno prema miru. Najveca
obaveza generacijama koje dolaze jeste da politicki sukobi viSe nikada ne postanu ratni sukobi.
Kultura sje¢anja mora postovati bol vlastitog naroda bez negiranja ili ponizavanja tude zrtve. To je
uslov trajnog mira i dostojanstva.
Jasna i dostupna prava.
Prioritet zdravlju i zapoSljavanju.
Manje birokratije u ostvarivanju statusnih prava.
Kultura sjec¢anja koja gradi mir.

Mir je najveci nacionalni interes svakog ¢ovjeka u ovoj zemilji.

ZAJEDNICA | MANDAT KOJI SE
MJERI REZULTATIMA

Program 2026-2030

VI | ZAJEDNICA | MANDAT KOJI SE MJERI REZULTATIMA

KULTURA, MEDIJI | SLOBODNO DRUSTVO

Drustvo nije razvijeno samo kada ima ve¢i BDP. Razvijeno je kada ljudi mogu stvarati, govoriti,
informisati se i Cuvati kulturno nasljede bez politickog pritiska.

Podrzavacu transparentno finansiranje kulture, otvorene konkurse i ravnomijerniju dostupnost
kulturnih sadrzaja van velikih centara. Biblioteke, muzeji, pozoriSta i lokalne kulturne inicijative
moraju imati mjesto u razvojnoj politici.

Medijske slobode i sigurnost novinara su javni interes. Kriticko pitanje nije napad na instituciju.
Transparentno vlasni$tvo, jasno oznacavanje plaéenog sadrzaja i jednaki kriterijumi javnog
oglaSavanija klju€ni su za zdrav medijski prostor.

Javne institucije moraju odgovarati medijima u razumnom roku i objavljivati podatke proaktivno.
Otvorenost smanjuje prostor za dezinformacije i politicku manipulaciju.

Transparentni konkursi za kulturu.

Ravnomijernija dostupnost kulturnih sadrZzaja.

Sigurnost novinara i sloboda medija.

Jasni kriterijumi javnog oglaSavanja.

Slobodna rije€ nije prijetnja drzavi. Ona je zastita drustva od zloupotrebe drzave.

SPORT | ZDRAVA ZAJEDNICA

Sport nije samo profesionalno takmicenje. To je zdravlje, razvoj djece, pripadnost zajednici i
prevencija brojnih druStvenih problema. Lokalni klubovi i Skolski sport zato zasluzuju stabilniju i
transparentniju podrsku.

Zalagacu se za javne kriterijume finansiranja sportskih organizacija, ve¢a ulaganja u sport djece i
mladih, dostupnost infrastrukture i podrSku sportu osoba sa invaliditetom.

Skolske dvorane i javni sportski objekti trebaju biti maksimalno dostupni zajednici van termina

nastave, uz jasne rasporede i pristupache cijene. U manjim mjestima potrebno je razvijati
multifunkcionalne prostore koji mogu sluZiti viSe sportova.
Sportski uspjeh treba podrzati, ali javni novac prvenstveno mora stvarati Siroku bazu djece koja se
kre€u, treniraju i usvajaju zdrave navike.

Javni kriterijumi finansiranja sporta.

Prioritet sportu djece i mladih.

Dostupni javni sportski objekti.

PodrSka sportu osoba sa invaliditetom.

Najbolja sportska politika je ona koja omogucava svakom djetetu da se bavi
sportom.

LOKALNE ZAJEDNICE: ODLUKE BLIZE LJUDIMA

Gradovi i opstine najbolje poznaju mnoge svakodnevne potrebe gradana. Zato lokalne zajednice
moraju imati jasne prihode, razvojne kapacitete i odgovornost za rezultate.

Zalagacu se za pravedniju raspodjelu razvojnih ulaganja, posebno prema nerazvijenim i izrazito
nerazvijenim opStinama. Kriterijumi za transfere i projekte moraju biti javni i primjenjivani jednako
bez obzira na politicku strukturu lokalne vlasti.

Participativho budZetiranje i javne konsultacije mogu gradanima dati stvarni uticaj na dio lokalnih
ulaganja. Mjesne zajednice treba vratiti u funkciju mjesta gdje se problemi evidentiraju i prioriteti
dogovaraju.

Lokalne uprave moraju dijeliti dobre prakse, zajednicki organizovati usluge kada je to jeftinije i
razvijati projektne timove za domace i evropske fondove.

. Javni kriterijumi raspodjele razvojnih sredstava.

. Jacanje mjesnih zajednica.

. Participativho budZetiranje.

. Zajednicki projektni kapaciteti malih opstina.

I Politika je najbolja kada se odluka donese Sto blize ¢ovjeku kojeg se tice.

KABINET POTPREDSJEDNIKA KAO JAVNI SERVIS

Kabinet potpredsjednika organizovacu oko tri funkcije: prijem i pracenje predmeta gradana,
priprema javnih inicijativa i terenski rad. Svaki predmet dobice evidencijski trag i informaciju kome
je upucen.

Jednom mijese€no planiracu otvoreni dan za gradane, a dio prijema organizovati u razli€itim
gradovima i opsStinama. Ne treba da svi dolaze u Banju Luku da bi razgovarali sa
potpredsjednikom.

Kabinet ¢e objavljivati kvartalni izvjeStaj: broj zaprimljenih predmeta, oblasti problema, institucije
kojima su predmeti upuceni, procenat odgovora i primjere sistemskih pitanja. Li¢ni podaci gradana
bi¢e zastic¢eni.
Formira¢u savjetodavne radne grupe za privredu, rad, povratak i ravnopravnost, mlade, zdravstvo i
lokalni razvoj, sa stru€njacima i ljudima iz prakse, a ne samo politickim imenima.

Mjesec€ni otvoreni dan za gradane.

Terenski prijemi van Banje Luke.

Kvartalni javni izvjeStaj rada.

Struc¢ne savjetodavne grupe po oblastima.

Moj telefon i moj kabinet moraju biti dostupni ljudima.

PRVIH 100 DANA MANDATA

Prvih sto dana nece biti period uhodavanja. Bi¢e period postavljanja sistema rada, pokretanja
najvaznijih inicijativa i objavljivanja prvih rokova.

Pokrenucéu deset prioritetnih procesa koji mogu dati jasan smjer mandatu. Za svaki ¢emo
javno objaviti kome je inicijativa upucena, Sta trazimo i kada ocekujemo odgovor.
Potpredsjednik ne moze narediti drugim organima da prihvate prijedlog, ali moze osigurati da
Se 0 njemu mora javno govoriti i odgovoriti.

Istovremeno ¢e biti uspostavljena evidencija gradanskih predmeta i kalendar terenskih
posjeta. Cilj prvih sto dana je da javnost odmah vidi razliku izmedu protokolarne i aktivne
funkcije.

Putanja rasta najnize plate prema 1.500 KM.
Putanja rasta najniZze penzije prema 1.000 KM.
Javna mapa klju€nih infrastrukturnih potreba.
Model javnog pracenja lista ¢ekanja u zdravstvu.
Paket otvorenih podataka o javnoj potrosniji.
Godisnji izvjeStaj o polozaju Hrvata i drugih manjinskih zajednica.
Program podrske povratnickim sredinama.
Savjet za rad, privredu i socijalni dijalog.
Inicijativa za podrsku porodicama i mladima.
Javni sistem komunikacije i pra¢enja predmeta gradana.
Prvih 100 dana mora pokazati kako ¢e izgledati naredne Cetiri godine.

POLITIKA SA LJUDSKIM LICEM « 34



PROGRAM POTPREDSJEDNIKA IVANA BEGICA 2026-2030

VI | ZAJEDNICA | MANDAT KOJI SE MJERI REZULTATIMA
KAKO CEMO MJERITI REZULTATE

Program bez mijerenja lako postane zbir lijepih reCenica. Zato svaka velika obaveza mora imati
pokazatelje i javni trag. Potpredsjednik ne moZe preuzeti zaslugu za tudi posao, ali moze
transparentno pokazati Sta je pokrenuo i kakav je rezultat uslijedio.

Na internet stranici kabineta bi¢e objavljen “semafor programa” sa statusom klju¢nih inicijativa:
priprema, upuéeno, u razmatranju, prihva¢eno, djelimi¢no provedeno ili odbijeno. Uz svaki status
bice dokument ili odgovor nadlezne institucije.

Jednom godiSnje objaviéu izvjeStaj gradanima i odrzati javnu konferenciju na kojoj ¢e novinari,
organizacije civilnog drustva i gradani moci postaviti pitanja o svakoj obavezi iz programa.

Zelim da gradanin moZe za nekoliko minuta provjeriti $ta je od obeéanog uradeno. Politika mora
ponovo nauciti Zivjeti sa provjerljivim obeéanjima.

Online “semafor programa”.

Dokumenti i odgovori institucija uz svaku inicijativu.

Godisnji izvjeStaj gradanima.

Javna konferencija o rezultatima mandata.

Ono Sto se ne mjeri, lako se zaboravi. Ono Sto je javho, mora imati odgovornost.

PET CRVENIH LINIJA

Postoji pet principa od kojih neéu odstupati, bez obzira na politicki pritisak, dnevne kalkulacije ili
odnose medu strankama.

Prva crvena linija je dostojanstvo rada: radnik mora imati pravo na poStenu platu, doprinose i
sigurne uslove rada. Druga je dostojanstvo starosti: penzioner nije teret drustva. Treca je zaStita
djeteta i porodice: prava djece ne smiju zavisiti od adrese ili imovinskog statusa roditelja.

Cetvrta je zdravlje: pacijent ne smije biti izgubljen u sistemu bez informacije i roka. Peta je javni
novac: svaki ugovor, grant i velika isplata moraju modi biti objasnjeni gradanima.

Ove crvene linije nisu ideoloski ukras. One su jednostavan test svake politike: da li Covjek ima viSe
sigurnosti, viSe prava i viSe kontrole nad institucijama koje finansira.

Dostojanstvo rada.

Dostojanstvo starosti.

PodrSka djeci i porodici.
Pravovremeno i dostupno zdravstvo.
Potpuna odgovornost za javni novac.

Pet principa. Bez izuzetka.

POLITIKA KOJA SPAJA, A NE DIJELI

Predugo su politi€ari gradili karijere na strahu jednih od drugih. Dok su gradani raspravljali ko
je veci Srbin, Hrvat ili BoSnjak, cijene su rasle, ljudi su odlazili, javna preduzeca gubila novac,
a putevi ostajali neizgradeni.

Ne traZim od bilo koga da se odrekne identiteta. Naprotiv: slobodan Covjek treba moci
ponosno biti ono Sto jeste. Ali identitet ne smije biti izgovor da neko bude manje pla¢en, duze
Ceka pregled ili teze dolazi do posla.

MoZemo voljeti svoj narod i poStovati drugog. MoZzemo Cuvati kulturu i zajedno graditi
institucije. Mozemo se politicki razlikovati i ipak se sloziti da dijete treba dobru Skolu, radnik
postenu platu, penzioner sigurnu starost i svaki gradanin jednako pravo.

Takav pristup nije slabost. To je jedini ozbiljan odgovor drustva koje Zeli sacuvati ljude i
izgraditi buduénost.

I Necu dijeliti ljude da bih upravljao njima. Okupljacu ih da bismo rjeSavali probleme.

REPUBLIKA SRPSKA PO MJERI COVJEKA

Moj cilj nije Republika Srpska u kojoj politika govori vise. Moj cilj je Republika Srpska u kojoj
institucije rade viSe za ljude.

Republika Srpska u kojoj radnik moze Zzivjeti od plate. U kojoj penzioner ne bira izmedu hrane i
lijeka. U kojoj dijete ima priliku bez obzira na prezime roditelja. U kojoj pacijent zna kada ¢e biti
pregledan. U kojoj poljoprivrednik zna kada ¢e dobiti podsticaj. U kojoj poslodavac zna pravila igre.
Republika Srpska u kojoj javni novac pripada javnosti. U kojoj Srbin, Hrvat, BoSnjak i svaki drugi
gradanin zna da ga institucija nece pitati kako se zove prije nego $to mu pomogne. U kojoj mladi
imaju razlog da ostanu, a ljudi koji su otisli razlog da se vrate.

To nije utopija. To je posao politike. | to je standard prema kojem Zelim da me gradani mjere.

| Dostupan ljudima. Na terenu. Za svakog c¢ovjeka.

ZAVRSNA RIJEC IVANA BEGICA

Kandidujem se za potpredsjednika Republike Srpske jer vjerujem da ova funkcija moZe biti mnogo
viSe od protokola. MoZe biti glas ljudi kojima institucije ne odgovaraju, mjesto na kojem se problem
ne gura u ladicu i javna tacka pritiska da se obecéanja pretvore u rokove i rezultate.

Necu obecavati ono Sto potpredsjednik ne moze sam uraditi. Ali obe¢avam da necu Cutati kada
mogu pokrenuti pitanje, traZiti odgovor, okupiti ljude i koristiti autoritet funkcije da rjeSenje dobije
Sansu.

Zelim da poslije ¢etiri godine svaki gradanin moZe otvoriti izvjestaj mog kabineta i vidjeti: Sta smo
obecali, ta smo pokrenuli, ko je prihvatio, ko odbio i Sta je stvarno promijenjeno.

Politika mora ponovo postati odgovornost prema €ovjeku. Za mene je to smisao kandidature i
smisao mandata.
Ivan Begi¢
Kandidat za potpredsjednika Republike Srpske
2026-2030.

REPUBLIKA SRPSKA
PO MJERI COVJEKA

Dostupan ljudima. Na terenu. Za svakog €ovjeka.

IVAN BEGIC
Potpredsjednik Republike Srpske
Program 2026-2030

